
Senden özge düşünmez-ä! SENDEN ÖZGE DÜŞÜNMEZ-Ä!

Şatlyk ýazjak seň ýoluňa,
Bagta gussa düşelmez-ä!
Solup galan meň roýuma
Senden özge düşünmez-ä!

Alasarmyk gezip nije
Ýalňyz kalbym ezip nije
Şygyr ýazsam düşnüksizje,
Senden özge düşünmez-ä!

Bil, «ýakyn» näme?,
«del» näme?
Syrdaş gerekdir hemmäge
«A» diýäýsem, «B-e» diýmäge,
Senden özge düşünmez-ä!

Dymma — garap güňlügime!
Seret — her bir ümlügime!
Sensiz ýaşan tümlügime,
Senden özge düşünmez-ä!

Garap galdy ýola — dide
Gelip halym sora-ide
Men bir syrly piramida,
Senden özge düşünmez-ä!

